
Mae llai na 30 diwrnod yn weddill i gael eich busnes yn barod ar gyfer rheolau masnachu newydd gydag Ewrop, 
sy’n dod i rym ar 1 Ionawr 2021. 

Os ydych yn bwriadu masnachu â busnesau yn Ewrop ym mis Ionawr neu fis Chwefror, ewch ati ar unwaith – gall 
paratoi gymryd mwy o amser nag yr ydych yn ei feddwl. 

Bydd y newidiadau i reolau tollau a rheolau treth yn effeithio ar bawb sy’n masnachu ag Ewrop, waeth beth  
yw math neu werth y nwyddau rydych yn eu prynu neu eu gwerthu, pa mor aml rydych yn masnachu neu sut 
mae’ch nwyddau’n cael eu cludo. Ar adeg ysgrifennu hwn, mae trafodaethau yn parhau ynghylch ein trefniadau 
masnachu gydag Ewrop yn y dyfodol, ond gallwch fod yn sicr na fydd y rheolau hyn yn newid nac yn diflannu.  
Bydd oedi cyn gwneud eich paratoadau yn mentro tarfu ar eich busnes.

Beth sy’n newid ar 1 Ionawr 2021?
O 1 Ionawr 2021 ymlaen, byddwch yn gyfrifol am lenwi datganiadau mewnforio ac allforio ar gyfer nwyddau yr 
ydych yn eu symud rhwng Prydain Fawr a gwledydd yn yr UE. Mae’r rhestr wirio newydd, sydd ynghlwm wrth y 
llythyr hwn, yn rhoi gwybod i chi pa gamau y mae angen i chi eu cymryd.

Os ydych yn mewnforio nwyddau nad ydynt o dan reolaeth, dylech fod wedi penderfynu erbyn hyn p’un a 
fyddwch yn gohirio gwneud datganiadau mewnforio am hyd at 6 mis neu’n gwneud datganiadau llawn o 1 Ionawr 
2021 ymlaen.  
Bydd y rhan fwyaf o fasnachwyr sy’n mewnforio nwyddau nad ydynt o dan reolaeth yn gallu gohirio gwneud 
datganiadau mewnforio. Gallwch wneud hyn drwy gadw cofnod o’r mewnforyn yn eich cofnodion masnachu adeg 
ei fewnforio. Bydd gennych hyd at 6 mis i gyflwyno datganiadau atodol. Mae angen i’r rhain ddod i law CThEM cyn 
pen 175 diwrnod o’r dyddiad yr ydych yn mewnforio’ch nwyddau.

I gael rhagor o wybodaeth, ewch i www.gov.uk/hmrc/delay-import-declarations 

Os na fyddwch yn gohirio’ch datganiadau neu os ydych yn mewnforio nwyddau o dan reolaeth 
(www.gov.uk/guidance/list-of-goods-imported-into-great-britain-from-the-eu-that-are-controlled) bydd angen 
i chi ddechrau gwneud datganiadau mewnforio llawn o 1 Ionawr 2021 ymlaen. 

Ni allwch ohirio’ch datganiadau allforio; mae angen y rhain ar CThEM i ganiatáu i’ch nwyddau groesi ffin y DU. 
Os ydych yn allforio nwyddau yr ydych yn eu gwerthu i gwsmeriaid yn Ewrop, bydd angen i chi wneud 
datganiadau allforio o 1 Ionawr 2021 ymlaen. 

Mae’r broses hon yr un fath â’r un a ddefnyddir ar gyfer masnachu â gweddill y byd. Gallwch ddod o hyd i ragor o 
wybodaeth yn www.gov.uk/import-goods-outside-eu ac www.gov.uk/export-goods-outside-eu 

Ydych chi’n barod i wneud datganiadau tollau? 
Gallwch ddewis o’r naill neu’r llall o’r 2 opsiwn canlynol:
•  gofyn i arbenigwr wneud datganiadau ar eich rhan: mae’r rhain yn cynnwys cwmnïau anfon nwyddau, 

cwmnïau cludo cyflym ac asiantau tollau eraill - mae eisoes gan un o bob 3 masnachwr arbenigwr ar waith,  
ond bydd angen i lawer mwy ddefnyddio un - mae rhestr o’r arbenigwyr a all eich helpu i’w gweld yn  
www.gov.uk/guidance/list-of-customs-agents-and-fast-parcel-operators 

•  gwneud datganiadau eich hun: mae angen rhywun sydd â gwybodaeth helaeth a hyfforddiant mewnol arnoch, 
ac mae hefyd angen yr holl systemau ac awdurdodiadau cywir ar waith i wneud hynny - os nad ydych wedi rhoi 
hyn ar waith erbyn hyn, mae’n debyg ei bod yn rhy hwyr

Mae datganiadau tollau yn gymhleth a gall fod yn frawychus i’w gwneud eich hun. Ni ddylech roi cynnig arnynt oni 
bai bod gennych y feddalwedd, yr awdurdodiadau a’r sgiliau cywir ar waith. Dyna pam mae’r mwyafrif o fusnesau 
yn dewis rhoi’r gwaith hwn i arbenigwr. 

Os ydych yn defnyddio arbenigwr, mae’r rheolau ar gyfer sut mae asiantau tollau’n cynrychioli masnachwyr yn 
newid. O 1 Ionawr 2021 ymlaen, bydd asiantau tollau’n gallu gwneud datganiadau symlach ar eich cyfer gan 
ddefnyddio eu hawdurdod eu hunain. Felly, ni fydd angen i chi gael eich awdurdodi. Gallant ond wneud hyn os yw’r 
canlynol yn wir:
• mae’ch busnes wedi’i sefydlu yn y Deyrnas Unedig
• mae’ch busnes yn mewnforio nwyddau i mewn i Brydain Fawr (Cymru, Lloegr a’r Alban) 
• mae gan yr asiant tollau’r awdurdod priodol

Bydd y math o gynrychiolaeth rydych yn cytuno arni â’ch asiant yn effeithio ar eich rolau a’ch cyfrifoldebau.  
Gallwch ddod o hyd i ragor o wybodaeth yn  
www.gov.uk/guidance/appoint-someone-to-deal-with-customs-on-your-behalf

Byddai o fudd i chi wneud yn siŵr bod eich datganiadau tollau’n cael eu trin yn gywir. Os nad yw’r gwaith papur 
cywir ar gael ar gyfer eich nwyddau, neu os yw’r wybodaeth yn anghywir neu ar goll, mae’n bosibl y bydd 
eich nwyddau’n cael eu hatafaelu a byddwch yn wynebu oedi ac efallai y bydd yn rhaid i chi wneud taliadau 
ychwanegol. Mae’n bosibl y bydd y rhai sy’n cludo’ch nwyddau hyd yn oed yn gwrthod eu casglu os nad ydynt yn 
hyderus eich bod wedi darparu’r dogfennau cywir ar gyfer croesi’r ffin. 

Symud nwyddau rhwng Prydain Fawr a Gogledd Iwerddon
Os ydych yn symud nwyddau rhwng Prydain Fawr a Gogledd Iwerddon, gall y Gwasanaeth Rhoi Cymorth i 
Fasnachwyr eich arwain drwy’r prosesau newydd o dan Brotocol Gogledd Iwerddon sy’n dod i rym ar 1 Ionawr 
2021. Mae’n rhad ac am ddim i’w ddefnyddio ac mae’n hawdd ac yn gyflym i gofrestru. Cofrestrwch nawr i gael yr 
wybodaeth ddiweddaraf yn www.gov.uk/guidance/trader-support-service

Help a chymorth i chi
Mae adnoddau ar gael i’ch helpu, gan gynnwys fideos, gweminarau byw a fforymau. Ewch i  
www.gov.uk/guidance/help-and-support-if-your-business-trades-with-the-eu

Os yw tollau’n newydd i chi, efallai y byddwch am ymgymryd â rhywfaint o hyfforddiant tollau sylfaenol i gael 
gwybod mwy am yr hyn sydd angen i chi ei wneud. Gallwch wneud cais am grantiau hyd at £1,000 i dalu am  
gost yr hyfforddiant hwn. I gael rhagor o wybodaeth ac i wneud cais, ewch i  
www.gov.uk/guidance/grants-for-businesses-that-complete-customs-declarations  

Rydym yn deall y pwysau cymhleth y mae pob busnes yn eu hwynebu o ganlyniad i COVID-19, ond rydym yn 
eich annog i roi sylw brys i’r mater hwn. Ewch ati ar unwaith i sicrhau na fydd tarfu ar eich busnes yn y flwyddyn 
newydd. Mae rhagor o gymorth a chyngor ar gael yn www.gov.uk/transition.cy 

Yn gywir

Katherine Green a Sophie Dean

Rhestr wirio ar gyfer masnachwyr
Os yw’ch busnes yn symud nwyddau rhwng Prydain Fawr ac Ewrop, bydd rheolau 
masnachu newydd yn effeithio arnoch o 1 Ionawr 2021 ymlaen. Bydd y rheolau 
hyn yn berthnasol i’r holl fasnachu ag Ewrop, p’un a ydych yn prynu neu’n gwerthu 
nwyddau unwaith y flwyddyn neu bob dydd, a waeth beth yw’r math, y cyfaint 
neu’r gwerth – felly mae angen i bob busnes baratoi.

Rydym yn gwybod bod hwn yn gyfnod heriol i fusnesau, dyma pam ein bod wedi 
anfon y rhestr wirio fer hon atoch i’ch helpu i baratoi’ch busnes.

Dilynwch y camau isod er mwyn paratoi’ch busnes i fasnachu ag Ewrop o 1 Ionawr 2021 ymlaen.

1. Gwirio pan fydd angen i chi wneud datganiadau
 Os ydych yn dymuno prynu, gwerthu neu symud nwyddau rhwng Prydain Fawr ac Ewrop 

o 1 Ionawr 2021 ymlaen, bydd angen i chi wneud datganiadau tollau. 

 Os ydych yn mewnforio nwyddau nad ydynt o dan reolaeth (nwyddau safonol) o wledydd 
yn yr UE, gallwch ohirio gwneud datganiadau mewnforio am hyd at 6 mis. I wneud hyn, bydd angen 
i chi wneud datganiad yn eich cofnodion. Gelwir hyn yn gofnod yng nghofnodion y datganwr. I gael 
rhagor o wybodaeth, ewch i www.gov.uk/hmrc/delay-import-declarations 

 Os ydych yn mewnforio nwyddau o dan reolaeth (www.gov.uk/guidance/list-of-goods-
imported-into-great-britain-from-the-eu-that-are-controlled) bydd yn rhaid i chi lenwi 
datganiadau mewnforio o 1 Ionawr 2021 ymlaen. Bydd angen i chi ddefnyddio’r un prosesau 
uchod ar gyfer masnachu â gweddill y byd. Gallwch ddod o hyd i ragor o wybodaeth yn 
www.gov.uk/import-goods-outside-eu 

 Os ydych yn allforio nwyddau safonol neu nwyddau o dan reolaeth, bydd angen i chi lenwi 
datganiadau allforio a chyflwyno datganiadau diogelwch llawn o 1 Ionawr 2021 ymlaen. Bydd 
angen i chi ddefnyddio’r un broses ar gyfer masnachu â gweddill y byd. Gallwch ddod o hyd 
i ragor o wybodaeth yn www.gov.uk/export-goods-outside-eu 



2. Paratoi i wneud datganiadau tollau
 Erbyn hyn, dylech fod wedi penderfynu p’un a oes gennych y capasiti mewnol i wneud eich 

datganiadau eich hun, neu a oes angen i chi gael arbenigwr i wneud hyn ar eich rhan. Mae 
datganiadau tollau’n gymhleth ac yn cymryd tipyn o amser i’w gwneud, felly mae’r rhan 
fwyaf o fusnesau’n defnyddio arbenigwr, megis cwmni anfon nwyddau neu gwmni cludo 
cyflym, i ymdrin â thollau ar eu rhan.

 Os ydych yn bwriadu cael arbenigwr i wneud eich datganiadau ar eich rhan, bydd angen 
i chi wneud y canlynol:

 dod o hyd i rywun nawr i wneud eich datganiadau. Mae rhestr o’r arbenigwyr a all eich helpu  
i’w gweld yn www.gov.uk/guidance/list-of-customs-agents-and-fast-parcel-operators 

 gwneud yn siŵr eich bod yn deall beth yw’ch cyfrifoldebau a pha wybodaeth y mae angen i  
chi ei rhannu â phwy bynnag sy’n gwneud eich datganiadau.

 gweithio gyda’r arbenigwr o’ch dewis i sicrhau eich bod yn barod i fasnachu ag Ewrop o  
1 Ionawr 2021 ymlaen.

 Os nad ydych wedi gwneud y paratoadau hyn, mae perygl na fyddwch yn barod mewn  
pryd ar gyfer 1 Ionawr 2021, hyd yn oed os ydych yn dechrau arni nawr.

 Os ydych yn bwriadu masnachu ag Ewrop ym mis Ionawr neu fis Chwefror, mae angen  
i chi weithredu nawr, ac rydym yn argymell eich bod yn cael arbenigwr i wneud datganiadau 
ar eich rhan.

 Os ydych yn dal i fwriadu gwneud eich datganiadau eich hun, mae angen i chi wneud  
y canlynol:

 sicrhau bod gennych y sgiliau a’r wybodaeth o fewn eich busnes i lenwi datganiadau tollau. 

 prynu’r feddalwedd arbenigol a’r trwyddedau sydd eu hangen i ryngweithio â systemau CThEM. 

 gwneud cais am fynediad at CHIEF, y system TG a ddefnyddir i wneud datganiadau i CThEM.

  cofrestru ar gyfer cyfrif gohirio tollau, os ydych yn bwriadu gohirio’ch datganiadau, ar gyfer 
nwyddau nad ydynt o dan reolaeth yr ydych yn eu mewnforio, tan 30 Mehefin 2021. 

 gwirio pa gofnodion o’ch nwyddau wedi’u mewnforio y mae’n rhaid i chi eu cadw 
i ategu’ch datganiadau. 

3. Gwneud yn siŵr bod eich cadwyn gyflenwi’n barod
 Rhannwch yr wybodaeth hon â phawb yn eich cadwyn gyflenwi, fel eich bod yn gwybod 

pa newidiadau y mae’n rhaid i chi i gyd eu gwneud. 

 Rydym yn argymell eich bod yn rhoi gwybod i’ch partner masnachu â’r UE am fynd i’r wefan  
www.gov.uk/eubusiness er mwyn gwirio’r camau y mae angen iddo eu cymryd. 

Mae rhagor o wybodaeth ar gael yn www.gov.uk/transition.cy


